
Sahasrakshara Mrityunjaya Mala Mantra

ஸஹஸ்ராக்ஷரம்ரு’த்யுஞ்ஜயமாலாமந்த்ர

(யஹ “ஶிவகவச” மேம் பீ⁴ ஆயா ஹை ।)
ௐ நமோ ப⁴க³வதே ஸதா³ஶிவாய ஸகலதத்த்வாத்மகாய
ஸர்வமந்த்ரஸ்வரூபாய ஸர்வயந்த்ராதி⁴ஷ்டி²தாய ஸர்வதந்த்ரஸ்வரூபாய
ஸர்வதத்த்வவிதூ³ராய ப்³ரஹ்மருத்³ராவதாரிணே நீலகண்டா²ய பார்வதீப்ரியாய
ஸோமஸூர்யாக்³நிலோசநாய ப⁴ஸ்மோத்³தூ⁴லிதவிக்³ரஹாய மஹாமணிமுகுடதா⁴ரணாய
மாணிக்யபூ⁴ஷணாய ஸ்ரு’ஷ்டிஸ்தி²திப்ரலயகாலரௌத்³ராவதாராய
த³க்ஷாத்⁴வரத்⁴வம்ஸகாய மஹாகாலபே⁴த³காய மூலாதா⁴ரைகநிலயாய
தத்த்வாதீதாய க³ங்கா³த⁴ராய ஸர்வதே³வாதி⁴தே³வாய ஷடா³ஶ்ரயாய
வேதா³ந்தஸாராய த்ரிவர்க³ஸாத⁴நாயாநேககோடிப்³ரஹ்மாண்ட³நாயகாயாநந்த-
வாஸுகிதக்ஷககர்கோடகஶங்க²குலிகபத்³மமஹாபத்³மேத்யஷ்டநாக³குலபூ⁴ஷணாய
ப்ரணவஸ்வரூபாய சிதா³காஶாயாகாஶாதி³ஸ்வரூபாய க்³ரஹநக்ஷத்ரமாலிநே
ஸகலாய கலங்கரஹிதாய ஸகலலோகைககர்த்ரே ஸகலலோகைகஸம்ஹர்த்ரே
ஸகலலோகைகப⁴ர்த்ரே ஸகலலோகைகஸாக்ஷிணே ஸகலநிக³மேட்³யாய
ஸகலவேதா³ந்தபாரகா³ய ஸகலலோகைகவரப்ரதா³ய ஸகலலோகைகஶங்கராய
ஶஶாங்கஶேக²ராய ஶாஶ்வதநிஜாவாஸாய நிராபா⁴ஸாய நிராமயாய
நிர்மலாய நிர்லோபா⁴ய நிர்மோஹாய நிர்மதா³ய நிஶ்சிந்தாய
நிரஹங்காராய நிராகுலாய நிஷ்கலங்காய நிர்கு³ணாய நிஷ்காமாய
நிரூபப்லவாய நிரவத்³யாய நிரந்தராய நிஷ்காரணாய நிராதங்காய
நிஷ்ப்ரபஞ்சாய நிஸ்ஸங்கா³ய நிர்த்³வந்த்³வாய நிராதா⁴ராய நீரோகா³ய
நிஷ்க்ரோதா⁴ய நிர்க³மாய நிஷ்பாபாய நிர்ப⁴யாய நிர்விகல்பாய நிர்பே⁴தா³ய
நிஷ்க்ரியாய நிஸ்துலாய நிஸ்ஸம்ஶயாய நிரஞ்ஜநாய நிரூபமவிப⁴வாய
நித்யஶுத்³த⁴பு³த்³த⁴பரிபூர்ணஸச்சிதா³நந்தா³த்³ரு’ஶ்யாய பரமஶாந்தஸ்வரூபாய
தேஜோரூபாய தேஜோமயாய ஜய ஜய மஹாரௌத்³ரப⁴த்³ராவதாரமஹாபை⁴ரவ
காலபை⁴ரவ கல்பாந்தபை⁴ரவ கபாலமாலாத⁴ர
க²ட்வாங்க³-க²ட்³க³-பாஶாங்க³ங்குஶட³மரூ-த்ரிஶூல-சாப-பா³ண-க³தா³-
ஶக்தி-பி⁴ந்தி³பால-தோமர-முஸல-முத்³க³ர-பட்டிஶ-பரஶு-பரிக⁴-

பு⁴ஶுண்டீ³-ஶதக்⁴நீ-சக்ராத்³யாயுத⁴-பீ⁴ஷணகரஸஹஸ்ரமுக²-
த³ம்ஷ்ட்ராகராலவிகடாட்ட-

ஹாஸவிஸ்பா²ரித-ப்³ரஹ்மாண்ட³மண்ட³லநாகே³ந்த்³ரகுண்ட³லநாகே³ந்த்³ரஹாரநாகே³ந்த்³ரவலய
நாகே³ந்த்³ரசர்மத⁴ர ம்ரு’த்யுஞ்ஜய த்ர்யம்ப³க த்ரிபுராந்தக விரூபாக்ஷ
விஶ்வேஶ்வரவிஶ்வரூப வ்ரு’ஷவாஹந விஶ்வதோமுக²ஸர்வதோ மாம்
ரக்ஷ ரக்ஷ ஜ்வல ஜ்வல மஹாம்ரு’த்யுப⁴யமபம்ரு’த்யுப⁴யம் நாஶய
நாஶய ரோக³ப⁴யமுத்ஸாத³யோத்ஸாத³ய விஷஸர்பப⁴யம் ஶமய ஶமய
சௌராந் மாரய மாரய மம ஶத்ரூநுச்சாடயோச்சாடய த்ரிஶூலேந
விதா³ரய விதா³ரய குடா²ரேண பி⁴ந்தி⁴ பி⁴ந்தி⁴ க²ட்³கே³ந சி²ந்தி⁴ சி²ந்தி⁴
க²ட்வாங்கே³ந விபோத²ய முஸலேந நிஷ்பேஷய நிஷ்பேஷய பா³ணை:

ஸந்தாட³ய ரக்ஷாம்ஸி பீ⁴ஷய பீ⁴ஷய பூ⁴தாநி வித்³ராவய வித்³ராவய
கூஷ்மாண்ட³-வேதால-மாரீச-ப்³ரஹ்மராக்ஷஸ- க³ணாந் ஸந்த்ராஸய ஸந்த்ராஸய
மாமப⁴யம் குரு குரு வித்ரஸ்தம் மாமாஶ்வாஸய நரகப⁴யாத்³ மாமுத்³த⁴ரோத்³த⁴ர
ஸஞ்ஜீவய ஸஞ்ஜீவய க்ஷுத்த்ரு’ட்³ப்⁴யாம் மாமாப்யாயயாப்யாயய து:³கா²துரம்
மாமாநந்த³யாநந்த³ய ஶிவகவசேந மாமாச்சா²த³யாச்சா²த³ய ம்ரு’த்யுஞ்ஜய
த்ர்யம்ப³க ஸதா³ஶிவ நமஸ்தே நமஸ்தே நமஸ்தே ஸ்வாஹா ।
இதி ஸஹஸ்ராக்ஷர-ம்ரு’த்யுஞ்ஜய-மாலாமந்த்ர:ஸம்பூர்ண: ।

